
ଓମ୍  ॥  ହିର॑ଣ୍ୟଵର୍ଣାଃ॒  ଶୁଚ॑ୟଃ  ପାଵ॒କା
ୟାସୁ॑  ଜା॒ତଃ  କ॒ଶ୍ୟପୋ॒  ୟାସ୍ଵିଂଦ୍ରଃ॑  ।
ଅ॒ଗ୍ନିଂ -ୟାଁ  ଗର୍ଭ॑ଓ  ଦଧି॒ରେ  ଵିରୂ॑ପା॒ସ୍ତା
ନ॒  ଆପ॒ଶ୍ଶଗ୍ଗ୍  ସ୍ୟୋ॒ନା  ଭ॑ଵଂତୁ  ॥

ୟାସା॒ଗ୍ ମ୍॒  ରାଜା॒  ଵରୁ॑ଣୋ॒  ୟାତି॒  ମଧ୍ୟେ॑
ସତ୍ୟାନୃ॒ତେ  ଅ॑ଵ॒ପଶ୍ୟଂ॒  ଜନା॑ନାମ୍  ।
ମ॒ଧୁ॒ଶ୍ଚୁତ॒ଶ୍ଶୁଚ॑ୟୋ॒  ୟାଃ  ପା॑ଵ॒କାସ୍ତା
ନ॒  ଆପ॒ଶ୍ଶଗ୍ଗ୍  ସ୍ୟୋ॒ନା  ଭ॑ଵଂତୁ  ॥

ୟାସାଂ᳚  ଦେ॒ଵା  ଦି॒ଵି  କୃ॒ଣ୍ଵଂତି॑  ଭ॒କ୍ଷଂ
ୟା  ଅଂ॒ତରି॑କ୍ଷେ  ବହୁ॒ଧା  ଭଵଂ॑ତି  ।
ୟାଃ  ପୃ॑ଥି॒ଵୀଂ  ପୟ॑ସୋଂ॒ଦଂତି  ଶୁ॒କ୍ରାସ୍ତା
ନ॒  ଆପ॒ଶ୍ଶଗ୍ଗ୍  ସ୍ୟୋ॒ନା  ଭ॑ଵଂତୁ  ॥

ଶି॒ଵେନ॑  ମା॒  ଚକ୍ଷୁ॑ଷା  ପଶ୍ୟତାପଶ୍ଶି॒ଵୟା॑
ତ॒ନୁଵୋପ॑  ସ୍ପୃଶତ॒  ତ୍ଵଚ॑ଓ  ମେ  ।
ସର୍ଵାଗ୍॑ଓ  ଅ॒ଗ୍ନୀଗ୍ ମ୍  ର॑ପ୍ସୁ॒ଷଦୋ॑  ହୁଵେ  ଵୋ॒  ମୟି॒
ଵର୍ଚୋ॒  ବଲ॒ମୋଜୋ॒  ନିଧ॑ତ୍ତ  ॥

ପଵ॑ମାନ॒ସ୍ସୁଵ॒ର୍ଜନଃ॑  ।  ପ॒ଵିତ୍ରେ॑ଣ॒  ଵିଚ॑ର୍ ଷଣିଃ
।
ୟଃ  ପୋତା॒  ସ  ପୁ॑ନାତୁ  ମା  ।  ପୁ॒ନଂତୁ॑  ମା  ଦେଵଜ॒ନାଃ  ।
ପୁ॒ନଂତୁ॒  ମନ॑ଵୋ  ଧି॒ୟା  ।  ପୁ॒ନଂତୁ॒  ଵିଶ୍ଵ॑  ଆ॒ୟଵଃ॑  ।
ଜାତ॑ଵେଦଃ  ପ॒ଵିତ୍ର॑ଵତ୍  ।  ପ॒ଵିତ୍ରେ॑ଣ  ପୁନାହି  ମା  ।
ଶୁ॒କ୍ରେଣ॑  ଦେଵ॒ଦୀଦ୍ୟ॑ତ୍  ।  ଅଗ୍ନେ॒  କ୍ରତ୍ଵା॒
କ୍ରତୂ॒ଗ୍ ମ୍॒  ରନୁ॑  ।
ୟତ୍ତେ॑  ପ॒ଵିତ୍ର॑ମ॒ର୍ଚିଷି॑  ।  ଅଗ୍ନେ॒  ଵିତ॑ତମଂତ॒ରା
।
ବ୍ରହ୍ମ॒  ତେନ॑  ପୁନୀମହେ  ।  ଉ॒ଭାଭ୍ୟାଂ᳚  ଦେଵସଵିତଃ  ।
ପ॒ଵିତ୍ରେ॑ଣ  ସ॒ଵେନ॑  ଚ  ।  ଇ॒ଦଂ  ବ୍ରହ୍ମ॑  ପୁନୀମହେ  ।
ଵୈ॒ଶ୍ଵ॒ଦେ॒ଵୀ  ପୁ॑ନ॒ତୀ  ଦେ॒ଵ୍ୟାଗା᳚ତ୍  ।
ୟସ୍ୟୈ॑  ବ॒ହ୍ଵୀସ୍ତ॒ନୁଵୋ॑  ଵୀ॒ତପୃ॑ଷ୍ଠାଃ  ।
ତୟା॒  ମଦଂ॑ତଃ  ସଧ॒ମାଦ୍ୟେ॑ଷୁ  ।
ଵ॒ୟଗ୍ଗ୍  ସ୍ୟା॑ମ॒  ପତ॑ୟୋ  ରୟୀ॒ଣାମ୍  ।
ଵୈ॒ଶ୍ଵା॒ନ॒ରୋ  ର॒ଶ୍ମିଭି॑ର୍ମା  ପୁନାତୁ  ।



ଵାତଃ॑  ପ୍ରା॒ଣେନେ॑ଷି॒ରୋ  ମ॑ୟୋ॒  ଭୂଃ  ।
ଦ୍ୟାଵା॑ପୃଥି॒ଵୀ  ପୟ॑ସା॒  ପୟୋ॑ଭିଃ  ।
ଋ॒ତାଵ॑ରୀ  ୟ॒ଜ୍ଞିୟେ॑  ମା  ପୁନୀତାମ୍  ॥

ବୃ॒ହଦ୍ଭିଃ॑  ସଵିତ॒ସ୍ତୃଭିଃ॑  ।  ଵର୍ 
ଷି॑ଷ୍ଠୈର୍ଦେଵ॒ମନ୍ମ॑ଭିଃ  ।  ଅଗ୍ନେ॒  ଦକ୍ଷୈଃ᳚  ପୁନାହି
ମା  ।  ୟେନ॑  ଦେ॒ଵା  ଅପୁ॑ନତ  ।  ୟେନାପୋ॑  ଦି॒ଵ୍ୟଂକଶଃ॑  ।
ତେନ॑  ଦି॒ଵ୍ୟେନ॒  ବ୍ରହ୍ମ॑ଣା  ।  ଇ॒ଦଂ  ବ୍ରହ୍ମ॑  ପୁନୀମହେ
।  ୟଃ  ପା॑ଵମା॒ନୀର॒ଦ୍ଧ୍ୟେତି॑  ।
ଋଷି॑ଭି॒ସ୍ସଂଭୃ॑ତ॒ଗ୍ ମ୍॒  ରସମ୍᳚  ।  ସର୍ଵ॒ଗ୍ ମ୍॒  ସ
ପୂ॒ତମ॑ଶ୍ନାତି  ।  ସ୍ଵ॒ଦି॒ତଂ  ମା॑ତ॒ରିଶ୍ଵ॑ନା  ।
ପା॒ଵ॒ମା॒ନୀର୍ୟୋ  ଅ॒ଧ୍ୟେତି॑  ।
ଋଷି॑ଭି॒ସ୍ସଂଭୃ॑ତ॒ଗ୍ ମ୍॒  ରସମ୍᳚  ।  ତସ୍ମୈ॒  ସର॑ସ୍ଵତୀ
ଦୁହେ  ।  କ୍ଷୀ॒ରଗ୍ ମ୍  ସ॒ର୍ପିର୍ମଧୂ॑ଦ॒କମ୍  ॥

ପା॒ଵ॒ମା॒ନୀସ୍ସ୍ଵ॒ସ୍ତ୍ୟୟ॑ନୀଃ  ।  ସୁ॒ଦୁଘା॒ହି
ପୟ॑ସ୍ଵତୀଃ  ।  ଋଷି॑ଭି॒ସ୍ସଂଭୃ॑ତୋ॒  ରସଃ॑  ।
ବ୍ରା॒ହ୍ମ॒ଣେଷ୍ଵ॒ମୃତଗ୍॑ଓ  ହି॒ତମ୍  ।
ପା॒ଵ॒ମା॒ନୀର୍ଦି॑ଶଂତୁ  ନଃ  ।  ଇ॒ମଂ -ଲୋଁ॒କମଥୋ॑  ଅ॒ମୁମ୍
।  କାମା॒ନ୍ ଥ୍ସମ॑ର୍ଧୟଂତୁ  ନଃ  ।  ଦେ॒ଵୀ ର୍ଦେ॒ଵୈଃ
ସ॒ମାଭୃ॑ତାଃ  ।  ପା॒ଵ॒ମା॒ନୀସ୍ସ୍ଵ॒ସ୍ତ୍ୟୟ॑ନୀଃ  ।
ସୁ॒ଦୁଘା॒ହି  ଘୃ॑ତ॒ଶ୍ଚୁତଃ॑  ।  ଋଷି॑ଭିଃ॒  ସଂଭୃ॑ତୋ॒
ରସଃ॑  ।  ବ୍ରା॒ହ୍ମ॒ଣେଷ୍ଵ॒ମୃତଗ୍॑ଓ  ହି॒ତମ୍  ।  ୟେନ॑
ଦେ॒ଵାଃ  ପ॒ଵିତ୍ରେ॑ଣ  ।  ଆ॒ତ୍ମାନଂ॑  ପୁ॒ନତେ॒  ସଦା᳚  ।
ତେନ॑  ସ॒ହସ୍ର॑ଧାରେଣ  ।  ପା॒ଵ॒ମା॒ନ୍ୟଃ  ପୁ॑ନଂତୁ  ମା  ।
ପ୍ରା॒ଜା॒ପ॒ତ୍ୟଂ  ପ॒ଵିତ୍ରମ୍᳚  ।  ଶ॒ତୋଦ୍ୟା॑ମଗ୍ ମ୍
ହିର॒ଣ୍ମୟମ୍᳚  ।  ତେନ॑  ବ୍ରହ୍ମ॒  ଵିଦୋ॑  ଵ॒ୟମ୍  ।  ପୂ॒ତଂ
ବ୍ରହ୍ମ॑  ପୁନୀମହେ  ।  ଇଂଦ୍ର॑ସ୍ସୁନୀ॒ତୀ  ସ॒ହମା॑
ପୁନାତୁ  ।  ସୋମ॑ସ୍ସ୍ଵ॒ସ୍ତ୍ୟା  ଵ॑ରୁଣସ୍ସ॒ମୀଚ୍ୟା᳚  ।
ୟ॒ମୋ  ରାଜା᳚  ପ୍ରମୃ॒ଣାଭିଃ॑  ପୁନାତୁ  ମା  ।  ଜା॒ତଵେ॑ଦା
ମୋ॒ର୍ଜୟଂ॑ତ୍ୟା  ପୁନାତୁ  ।  ଭୂର୍ଭୁଵ॒ସ୍ସୁଵଃ॑  ॥

ଓଂ  ତଚ୍ଛଂ॒ -ୟୋଁରାଵୃ॑ଣୀମହେ  ।  ଗା॒ତୁଂ -ୟଁ॒ଜ୍ଞାୟ॑  ।
ଗା॒ତୁଂ -ୟଁ॒ଜ୍ଞପ॑ତୟେ  ।
ଦୈଵୀ᳚ସ୍ସ୍ଵ॒ସ୍ତିର॑ସ୍ତୁ  ନଃ  ।
ସ୍ଵ॒ସ୍ତିର୍ମାନୁ॑ଷେଭ୍ୟଃ  ।  ଊ॒ର୍ଧ୍ଵଂ  ଜି॑ଗାତୁ
ଭେଷ॒ଜମ୍  ।  ଶନ୍ନୋ॑  ଅସ୍ତୁ  ଦ୍ଵି॒ପଦେ᳚  ।  ଶଂ  ଚତୁ॑ଷ୍ପଦେ
॥
ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥

